
				এই পাতাটির মুদ্রণ সংশোধন করা প্রয়োজন। 
মোছলেম জগতের ইতিহাস । సి)
আরগন ১০৯৫ খৃষ্টাব্দে স্বয়ং ফ্রান্সে গিয়া বিশাল সমিতি আহবান করত মোছলেমদিগের মিথ্যা অত্যাচারকাহিনী বিবৃত করিয়া সকলকে উত্তেজিত করিলেন। তিনি উহাদিগকে অভয় প্রদান করিয়া বলিলেন যে, যাহারা উক্ত ধৰ্ম্মযুদ্ধে যোগদান করিবে, তাহারা সৰ্ব্বপ্রকার পাপ হইতে মুক্তিলাভ করিবে। যুরোপের চতুর্দিকে ইহার ঝঙ্কার হইতে লাগিল। ক্রুশচিহ্ন ধারণ করিয়া ধনী দরিদ্র সকলেই দলে দলে নিজেদের নাম তালিকাভুক্ত করিতে লাগিল এবং পর বৎসর যুরোপের বিভিন্ন স্থান হইতে অসংখ্য ক্রুশধারী যুদ্ধের জন্য যাত্রা করিল। ইহাদের মধ্যে কোন প্রকার শৃঙ্খলা বা রীতিনীতি ছিল না।
১ম ক্ৰুছেড—(১০৯৩—১১৪৭ খঃ আঃ)—প্রথম যুদ্ধে কোন যুরোপীয় মহাশক্তি স্বয়ং আসিয়া যোগদান করে নাই। সামন্ত নৃপতিবর্গই এই যুদ্ধে যোগদান করিয়াছিল। গডফ্রে ও তদীয় ভ্রাত ইউজটেজ বলডুইন ও উইলিয়ম পুত্র ( নৰ্ম্মাণ্ডির ডিউক ) ১০৯৬ খৃঃ অব্দে লক্ষাধিক সৈন্তাসহ মোছলেমদিগের বিরুদ্ধে অভিযান করিয়াছিল। ইহার ছেলফ্লুক ছোলতান খিলিজি আরছালানের (ছোলেমানের) বিস্তৃত রুম রাজ্যে" প্রবেশ করিয়া যুদ্ধে জয়লাভ করে। ১০৯৭ খৃঃ অব্দে বলডুইন এডেছ প্রতিষ্ঠা করে। পর বৎসর উহার এন্টিয়ক আক্রমণ করে। সাত মাস অবরোধের পর তথায় দুর্ভিক্ষ ও রোগ উপস্থিত হয়। ১৭৯৮ খৃষ্টাব্দে এণ্টিয়ক অধিকৃত হইল। ১০৯৯ খৃষ্টাব্দে খৃষ্টানগণ জেরুশালেম অভিমুখে অভিযান করে। দুই দিবস অবিরত যুদ্ধের পর ১৫ই জুলাই জেরুশালেম খৃষ্টানদিগের করতলগত হয়। ইহাই প্রথম ক্রছেড নামে অভিহিত। খৃষ্টানগণ অসংখ্য নরহত্য করিয়াছিল এবং নরমাংস ভোজনে তৃপ্ত হইয়াছিল। ১১০৯ খৃঃ অব্দে ক্রুশধারিগণ ত্রিপোলীর ধ্বংস সাধন করিয়া অধিবাসিদিগকে

